
dalam sejarah negara

Ketidaktentuan
politik, pandemik
sedarkan rakyat
untuk lebih sedia
hadapi krisis

Oleh Veena Rusli
veena@bh.com.my

Kuala Lumpur: Jika angka satu
menjadi permulaan, semestinya
esok tanggal 1 Januari 2021 akan
menjadi lembaran sulung dekad
baharu yang menggerakkan se-
gala usaha ‘penyembuhan dunia’
selepas mengharungi tahun suram
penuh cabaran.

Sepanjang 366 hari dilalui, diari
2020 bernoktah dengan dipenuhi
cabaran luar biasa yang berke-
mungkinan tidak terlintas dalam
perancangan di mana-mana pen-
juru dunia, jauh sekali bersedia
menghadapi impaknya.

Sebelum COVID-19 meledak
menjadi pandemik global, Malay-
sia terlebih dahulu bergelut de-
ngan drama di pentas politik ta-
nah air sebagai pembuka tahun
yang mengubah pucuk pimpinan
negara susulan peletakan jawatan
Tun Dr Mahathir Mohamad se-
laku Perdana Menteri ketujuh.

Kecamuk politik negara yang
meresahkan ketika itu menyusuri

Petugas kesihatan -

di Hospital Sungai Buloh
berehat di atas lantai
kerana keletihan
menjalankan tugas
mencuri perhatizgm rakyat.

pelbagai arena dan rupa, dari hotel
mewah ke pagar istana; daripada
rakyat biasa kepada pemimpin
berstatus negarawan dan daripada
Pakatan Harapan (PH) kepada Pe-
rikatan Nasional (PN).

Mengangkat sumpah jawatan di
hadapan Yang di-Pertuan Agong
sebagai Perdana Menteri kelapan
pada 1 Mac, Tan Sri Muhyiddin
Yassin berdepan cabaran besar da-
lam memulakan tanggungjawab-
nya ketika keadaan bibit jangkitan
COVID-19 mula melepasi sempa
dan asalnya di Wuhan, China.

Dilihat dalam perspektif berbe-
za, usaha kerajaan mengekang pe-
nularan COVID-19 menerusi be-
berapa langkah drastik seperti pe-
nutupan sempadan antarabangsa
dan pelaksanaan Perintah Kawa-
lan Pergerakan (PKP) bermula 18
Mac lalu banyak merawat ‘kele-
suan politik’ dihadapi rakyat.

Meskipun pandangan bercam-
pur-baur dan keabsahan kerajaan
pimpinannya pernah dipertikai
kumpulan penentang, Muhyiddin
bersama barisan Kabinet kekal te-
nang mengatur langkah bersama
Kementerian Kesihatan (KKM)
dan Majlis Keselamatan Negara
(MKN) ke arah melindungi ke-
pentingan semua.

Walaupun ada pihak tidak me-
nyenangi langkah bukan populis
kerajaan menutup sektor industri
yang dianggap ‘membunuh’ nadi
ekonomi, pendekatan itu terbukti
menjadi penawar berkesan dalam

mengekang penularan jangkitan
sebagai mana keputusan ‘mengu-
rung rakyat di kediaman ma-
sing-masing termasuk ketika sam-
butan perayaan utama.

Seperkara wajar dibanggakan
ketika PKP ialah kebersamaan
masyarakat dalam menghargai pe-
tugas barisan hadapan yang ber-
korban masa, keringat dan air
mata memerangi musuh tidak ke-

Imej petugas kesihatan terba-
ring kepenatan dibaluti peralatan
perlindungan diri (PPE), anggota
polis dan tentera berhujan petir di
sekatan jalan serta penghantar
makanan bermotosikal maut aki-
bat nahas jalan raya adalah se-
kelumit cerita yang menyatukan
keprihatinan rakyat.

Secara spontan, warga maya
menggelar Muhyiddin sebagai
Abah’ kerana kerap menitip in-
gatan supaya ‘anak-anaknya’ du-
duk di rumah sebagai tanda me-
nyokong usaha kerajaan memu-
tuskan rantaian COVID-19.

Menteri Kanan (Keselamatan),
Datuk Seri Ismail Sabri atau ‘Pak
Long’ turut menjadi bahan usikan
netizen apabila pakaiannya ketika
sidang media secara langsung di-
samakan dengan pelbagai juadah,
manakala warna baju Melayu
Menteri Kewangan, Tengku Datuk
Seri Zafrul Tengku Abdul Aziz,
ketika membentangkan Belanja-
wan 2021 dikhabarkan menjadi pi-
lihan sambutan hari raya tahun
hadapan.

Ketua Pengarah Kesihatan, Tan

Khemah pos kawalan sekatan jalan
raya ketika PKPB di Plaza Tol
Sungai Buloh ranap akibat hujan
lebat dan ribut.

Premis
perniagaan

Sri Noor Hisham Abdullah, turut
disanjung atas ketabahan dan ke-
sabaran menerajui misi memera-
ngi COVID-19, malah senyuman-
nya melebar ketika negara men-
catat sifar jangkitan tempatan
pada 1 Julai sebelum gelombang
ketiga mengubah suasana.
Penemuan vaksin COVID-19 ha-
rus menjadi antara kemuncak
melegakan 2020 dan menjelang
sl}ku pertama tahun depan, ia
dikatakan akan dibawa masuk ke

Malaysia dengan 80 peratus po-
pulgsi bakal menikmati imuni-
sasi secara percuma.

pakah ia petanda kehidupan
akan kembali seperti asal? Mung-
kin bukan semua, tetapi seku
rang-kurangnya hak rakyat Ma-
laysia mendapat kemudahan ke
slhatgn terbaik terpelihara.

Ketika norma baharu semakin
sebati menjadi pengisian harian,
agenda lebih besar diberi tumpuan
pada 2021 ialah usaha pemulihan

ekonomi dalam skala menyeluruh.
Pengenalan perancangan te-
ratur seperti Pelan Jana Semula
Ekonomi (PENJANA) dan Pakej
Rangsangan Ekonomi Prihatin Ra-
kyat (PRIHATIN) terbukti menjadi
proaktif awal yang me-
nyelamatkan golongan sasar da-
ripada kesan himpitan COVID-19.
Untuk bangkit dan bernafas se-
mula daripada kegawatan 2020, ke-
i melaksanakan

e-dagang. s
Berpegang kepada agenda itu,
negara memeriukan sistem pen-
tadbiran yang ampuh supaya se-
tiap perancangan diimbangi de-
ngan pelaksanaan, berbekalkan
prasyarat tiada ruang dibuka ter-
hadap unsur yang boleh menje-
jaskan kelancarannya terutama
rasuah dan penyelewengan dalam
awam.

kalangan kakitangan

Di sebalik kegusaran, khusus-
nya statistik jangkitan yang tidak
lari daripada empat angka kebe-
lakangan ini, impak COVID-19

Memakai pelitup muka dan menjaga jarak fizikal antara norma baharu yang

diamalkan orang ramai ketika di luar rumah

membawa beberapa aspek positif
yang membuka laluan kepada per-
kembangan lebih baik.

Antaranya pengesanan lompang
agenda pendigitalan massa apa-
bila capaian akses tidak sekata,
sekali gus merencatkan kelanca-
ran beberapa pengisian norma ba-
haru seperti pengajaran dan pem-
belajaran dalam talian serta kae-
dah bekerja dari rumah.

Justeru, pembangunan Pelan Ja-
linan Digital Negara (JENDELA)
secara kolektif oleh penggerak in-
dustri dan kerajaan diharap be-
rupaya meningkatkan tahap ke-
salinghubungan serta mutu ko-
munikasi menjelang pelaksanaan

teknologi 5G.
Di luar lingkaran pandemik, be-

halal dan pencemaran sungai, te-
rutama di Lembah Klang sehingga
menyebabkan ribuan pengguna
terputus bekalan air hampir setiap
bulan.

Keadaan juga perlu diubah da-
lam aspek kebajikan pekerja kolar
biru, termasuk yang selama ini

(Foto hiasan)

® Aliran trafik

tinggal bersesak hingga menyum-
bang kepada peningkatan jangki-
tan positif COVID-19.

Semua itu dan pelbagai isu lain
yvang dekat di hati rakyat me-
merlukan gandingan kekuatan
politik dan ketelusan tindakan
untuk ditangani secara tuntas,
terutama dalam keadaan kemer-
dekaan negara sudah melepasi
enam dekad.

Mengikut perancangan 30 tahun
lalu, Malaysia sepatutnya menge-
capi status negara maju pada 2020,
tetapi itu tidak menjadi kenya-
taan, malah yang ‘terbang’ bukan
kereta seperti dibayangkan seba-
liknya orang kenamaan apabila
basikal tersandung lubang di ja-
lan

Dengan atau tanpa pandemik,
masih banyak perlu dilakukan dan
setahun yang ‘hilang’ ini perlu
diganti dengan usaha berganda ke
arah memulihkan dan membina
semula Malaysia berserta kemak-
muran rakyatnya.

Sesungguhnya, ‘kita jaga kita'
perlu kekal menjadi pegangan dan
ingatan terbaik dalam mengenang
2020 yang kasar perlumbaannya.
Selamat tahun baharu!

Nasional

Aktiviti riadah dibenarkan dengan SOP ketat

Kerajaan laksana dasar
baharu pelbagai bidang

Kuala Lumpur: Mulai esok, be-
berapa dasar dan peraturan ba-
haru akan mula dilaksana atau
dikuatkuasakan dalam pelbagai
sektor. Antaranya berkaitan usa-
ha mencegah dan memutuskan
rangkaian penularan COVID-19,
pendidikan tinggi serta percu-
kaian.

Pekerjaan

® Semua majikan wajib me-
mastikan pekerja asing yang di-
gajikan menjalani ujian sari-
ngan COVID-19 bermula 1 Ja-
nuari 2021.

® Jawatankuasa Pengurusan
Bencana Negeri (JPBN) Sarawak
memutuskan untuk membenar-
kan pengambilan pekerja warga
asing ke Sarawak selepas me-
ngambil Kira peningkatan kema-
sukan pendatang asing tanpa
izin (PATI) melalui ‘jalan tikus’
ke negeri itu.

Pendidikan

® Pelajar antarabangsa dari
semua negara kecuali United
Kingdom (UK) dibenarkan kem-
bali ke kampus secara fizikal ba-
gi sesi pembelajaran 2021.

Sukan dan rekreasi

© Kebenaran untuk aktiviti su-
kan dan rekreasi dengan pema-
tuhan kepada prosedur operasi
standard (SOP) ditetapkan.

Pengangkutan
® Skuter elektrik dilarang ber-
ada di atas jalan raya di Kuala
Lumpur.

® Bot penumpang laju meng-
gantikan perkhidmatan feri Pu-
lau Pinang yang beroperasi se-
lama 126 tahun.

Tembakau, produk tembakau,
peranti elektronik dan bukan
elektronik termasuk vape, gel
tanpa nikotin

@ Tiada lagi Lesen Import Ro-
kok dikeluarkan Jabatan Kastam
Diraja Malaysia (JKDM) bagi
permohonan baharu, tetapi pe-
ngimport sedia ada masih dibe-
narkan membuat pembaharuan
lesen masing-masing.

® Semua aktiviti penghanta-
ran hanya dibenarkan di Pela-
buhan Barat, Pelabuhan Klang
dan Pelabuhan Utara di Selang-
or; Pelabuhan Tanjung Pelepas,
Johor; Pelabuhan Sandakan, Sa-
bah dan Pelabuhan Senari di Sa-
rawak.

® Aktiviti penghantaran, eks-
port semula rokok keluar nega-
ra, produk tembakau, peranti ro-
kok elektronik dan bukan elek-
tronik termasuk vape serta ce-
cair/gel tanpa nikotin dalam ro-
kok elektronik menggunakan
bot kecil termasuk bot kumpit
tidak dibenarkan.

® Duti/cukai dengan kemuda-
han pulang balik (drawback) di-
kenakan terhadap produk yang
diimport bagi tujuan eksport se-
mula keluar negara dan hanya
dibenarkan di Zon Bebas tertak-
luk kepada syarat.

® Cukai terhadap produk di-
kenalgan di semua Pulau Bebas
Cukai (Langkawi, Labuan, Tio-
man dan Pangkor) dan Zon Bebas
(Perniagaan Runcit).

. @ Kelayakan pengecualian du-
tikepada pelancong atau pelawat
terhadap rokok dan produk tem-
bakau tidak lagi terpakai di Zon
Bebas (Perniagaan Runcit) yang
terbabit mengikut Seksyen 6A,
Akta Zon Bebas 1990.

Penggunaan skuter elektrik di atas jalan raya atau kawa
digazetkan di ibu negara dilarang mulai esok.

